
«Հայաստանի Հանրապետության կառավարության և Ավստրալիայի կառավարության  միջև հարկային հարցերում տեղեկատվության փոխանակման մասին»  միջկառավարական համաձայնագրի կնքման 
նպատակահարմարության վերաբերյալ

«Հայաստանի Հանրապետության կառավարության և Ավստրալիայի կառավարության միջև հարկային հարցերում տեղեկատվության փոխանակման մասին»  միջկառավարական համաձայնագրի կնքելու առաջարկությամբ հանդես է եկել ավստրալիական կողմը:

Սույն համաձայնագրի հիմնական նպատակն է կարգավորել Հայաստանի Հանրապետության և Ավստրալիայի հարկային ծառայությունների միջև հարկային վարչարարության բնագավառում փոխադարձ օգնության տրամադրման ընթացակարգը: 
Նախագիծը մանրամասնում է`
· փոխադարձ հետաքրքրություն ներկայացնող տեղեկատվության փոխանակման եղանակները և կարգը,
· համատեղ հարկային ստուգումների անցկացման, դրանց մասնակցելու կարգերը,
· օժանդակությունը հարկերի հավաքագրման գործում,
· փաստաթղթերի տրամադրման կարգը և այլն:
Նմանատիպ միջկառավարական համաձայնագրեր գործում են որոշ ԱՊՀ անդամ պետություններ հետ, ինչը առավել հեշտացնում է փոխհամագործակցությունը հարկային մարմինների միջև: Ներկայումս համաձայնեցման փուլում է գտնվում նմանատիպ համաձայնագիր նաև Արգենտինայի կառավարության հետ: 
Հաշվի առնելով այն հանգամանքը, որ հիշյալ համաձայնագիրը հնարավորություն է տալիս կարգավորել վարչարարական բնույթի հարցերում տեխնիկական համագործակցությունը, ինչպես նաև Հայաստանի Հանրապետության և Ավստրալիայի միջև կրկնակի հարկումը բացառելու և հարկումից խուսափելը կանխելու մասին համաձայնագրի բացակայությունը՝ «Հայաստանի Հանրապետության կառավարության և Ավստրալիայի կառավարության միջև հարկային հարցերում տեղեկատվության փոխանակման մասին» միջկառավարական համաձայնագրի կնքումը գտնում ենք  նպատակահարմար:
